
   Кĕт мана — таврăнапах,

Питĕ кĕт анчах.

Кĕт сив çумăр пĕлĕтсен

Тунсăхĕ ансан.

Кĕт пулсассăн çил-тăман,

Кĕт чи шăрăхра.

Кĕт пурте кĕтме мансан

Йывăр самантра.

Кĕт — инçет вырăнсенчен

Килмесен çыру,

Кĕт санпа кĕтекенсен

Çухалсан чăту.



Кĕт мана — таврăнапах,

Тăр чăна шансах.

Кĕт мана — мĕнпур тĕнчен

Кĕтĕмĕ пĕтсен.

Кĕт — аннем кĕтмен чухне,

Ывăлăм мансан,

Кĕт туссем кĕрекене

Асăнма ларсан.

Виç тумла сĕтел çине —

Асăнса чуна.

Кĕт — ан тыт çав черккене

Тĕп туса мана.



Кĕт мана — таврăнасса

Вилĕме вăлтса,

Калĕ кам кĕтмен мана 

Ăнăçнă тесе.

Кам кĕтмен — çав çын пĕлмест,

Тĕлĕнет пиртен:

Эп çĕнтертĕм вилĕме

Эсĕ кĕтнĕрен.

Эпĕ таврăнтăм, мĕнле? —

Пĕлес çук çынсем:

Эсĕ кĕтнĕ пек никам

Çĕр çинче кĕтмен.

